It-33 Ħadd matul is-sena - Sena A

 “Qaddej tajjeb u fidil, idħol fil-hena ta’ Sidek”

TALB TAL-FIDILI
Ċelebrant

Ħuti għeżież, Alla l-Missier ried li Ibnu Ġesù jsir bniedem u jaħdem bħalna. Nitolbu biex aħna wkoll naħdmu għall-bini tas-Saltna tiegħu.

Intenzjonijiet
1. Għall-mexxejja tal-Knisja, biex jagħtu l-libertà lil-lajċi biex jiżviluppaw id-doni li Alla tahom Nitolbu...

2. Għall-ħaddiemż u għal dawk li jaqbżu għalihom, biex jaħdmu dejjem għall-veru ġid komuni. Nitolbu...

3. Għan-nisa kollha tad-dinja, biex jiżviluppaw bid-dinjità d-don tal-maternità tagħhom u jiġu rispettati fid-dinja tax-xogħol. Nitolbu...

4. Għalina lkoll biex ma naqgħux fit-tentazzjoni li ngħidu mod u ngħixu mod ieħor. Nitolbu...

Ċelebrant

O Alla Missierna, inti tafda f’idejn il-bniedem il-ġid tal-ħolqien biex jiżviluppah bix-xogħol tiegħu. għinna biex inkattru d-doni tal-providenza tiegħek, billi nkunu dejjem nishru fl-istennija tal-miġja tiegħek fil-glorja, sabiex issejħilna qaddejja tajba u fidili u ddaħħalna fil-hena tas-Saltna tiegħek. Bi Kristu Sidna.

